
 

Agenda - Y Pwyllgor Cyllid 

Lleoliad: 

Ystafell Bwyllgora 3 - y Senedd 

Dyddiad: Dydd Mercher, 15 Mawrth 

2017 

Amser: 09.00

I gael rhagor o wybodaeth cysylltwch a: 

Bethan Davies 

Clerc y Pwyllgor 

0300 200 6372  

SeneddCyllid@cynulliad.cymru

Rhag-gyfarfod anffurfiol (8.50)  

 

1 Cyflwyniad, ymddiheuriadau, dirprwyon a datgan buddiannau 

(9.00)   

2 Papur(au) i'w nodi: 

(9.00) (Tudalennau 1 - 4)  

Llythyr gan Weinidog y Gymraeg a Dysgu Gydol Oes - Bil Anghenion Dysgu 

Ychwanegol a'r Tribiwnlys Addysg (Cymru) - 8 Mawrth 2017 

(9.00) (Tudalennau 5 - 10)  

Llythyr gan y Gweinidog Iechyd y Cyhoedd a Gwasanaethau Cymdeithasol – Bil 

Iechyd y Cyhoedd (Cymru) - 10 Mawrth 2017 

 (Tudalennau 11 - 14)  

3 Archwilydd Cyffredinol Cymru: Cyfrifon Blynyddol Cyfoeth Naturiol 

Cymru 2015-16 

(9.00-10.00) (Tudalennau 15 - 30)  

 

Huw Vaughan Thomas – Archwilydd Cyffredinol Cymru 

Anthony Barrett - Archwilydd Cyffredinol Cynorthwyol a Phennaeth Ymarfer 

Archwilio Ariannol; Swyddfa Archwilio Cymru  

Martin Peters - Rheolwr Moeseg a'r Gyfraith, Swyddfa Archwilio Cymru 
 

Dogfen ategol: 

Cyfrifon Blynyddol Cyfoeth Naturiol Cymru 2015-16 (Saesneg yn unig) 

 

 

------------------------Pecyn dogfennau cyhoeddus ------------------------

http://www.assembly.wales/laid%20documents/agr-ld10966/agr-ld10966-e.pdf


4 Cynnig o dan Reol Sefydlog 17.42 i benderfynu gwahardd y 

cyhoedd o'r cyfarfod ar gyfer y busnes a ganlyn: 

(10.00)   

 

Eitemau 5 a 7 o gyfarfod heddiw. 

 

5 Goruchwylio gwaith Swyddfa Archwilio Cymru: Ystyried y 

dystiolaeth 

(10.00-10.15)   

Egwyl (10.15 - 10.30)  

 

6 Datganoli pwerau cyllidol i Gymru: Briffio ar ragolwg trethi Cymru 

(10.30-11.15) (Tudalennau 31 - 42)  

 

Robert Chote - Cadeirydd, y Swyddfa Cyfrifoldeb Cyllidebol 

 

7 Penodi Cadeirydd ac Aelodau anweithredol Bwrdd Swyddfa 

Archwilio Cymru 

(11.15-12.30) (Tudalennau 43 - 55)  

 

Papur 1 - Penodi Cadeirydd ac Aelodau anweithredol Bwrdd Swyddfa Archwilio 

Cymru 

Papur 2 - Llythyr gan y Prif Weinidog - Tâl Cadeirydd ac Aelodau anweithredol 

Bwrdd Swyddfa Archwilio Cymru - 8 Mawrth 2016 

 



 

 

Cofnodion cryno - Y Pwyllgor Cyllid 

Lleoliad: 

Ystafell Bwyllgora 2 - y Senedd 

Dyddiad: Dydd Mercher, 1 Mawrth 2017 

Amser: 09.32 - 11.04

Gellir gwylio’r cyfarfod ar Senedd TV yn: 

http://senedd.tv/cy/3881 

Preifat 

Yn bresennol 

Categori Enwau 

Aelodau’r Cynulliad: 

Simon Thomas AC (Cadeirydd) 

Mike Hedges AC 

Eluned Morgan AC 

Steffan Lewis AC 

Mark Reckless AC 

Staff y Pwyllgor: 

Bethan Davies (Clerc) 

Georgina Owen (Dirprwy Glerc) 

Gemma Gifford (Dirprwy Glerc) 

Martin Jennings (Ymchwilydd) 

Owen Holzinger (Ymchwilydd) 

Katie Wyatt (Cynghorydd Cyfreithiol) 

 

1 Cyflwyniad, ymddiheuriadau, dirprwyon a datgan buddiannau  

1.1 Croesawodd y Cadeirydd yr Aelodau i’r cyfarfod.  

1.2 Cafwyd ymddiheuriadau gan Nick Ramsay AC a David Rees AC.  
  

 

Tudalen y pecyn 1

Eitem 2

http://senedd.tv/


2.1 Llythyr gan Ysgrifennydd y Cabinet dros Gyllid a Llywodraeth Leol - Adroddiad ar 

wrandawiad cyn penodi Awdurdod Cyllid Cymru - 23 Chwefror 2017  

2.1 Nodwyd y papurau. 

 

3 Y Bil Treth Gwarediadau Tirlenwi (Cymru): Trafod yr adroddiad drafft  

3.1 Cytunodd y Pwyllgor ar yr adroddiad â rhai mân newidiadau. 

 

4 Ail Gyllideb Atodol Llywodraeth Cymru ar gyfer 2016-17: Trafod yr 

adroddiad drafft  

4.1 Trafododd y Pwyllgor yr adroddiad drafft a chytunodd i ystyried unrhyw newidiadau 

ychwanegol dros e-bost. 

 

5 Penodi Cadeirydd ac Aelodau anweithredol Bwrdd Swyddfa Archwilio 

Cymru  

5.1 Trafododd y Pwyllgor bapur ar benodi Cadeirydd ac Aelodau anweithredol Bwrdd 

Swyddfa Archwilio Cymru.  

 

6 Blaenraglen waith - Papur cwmpasu  

6.1 Trafododd y Pwyllgor bapur cwmpasu'r flaenraglen waith. 

Cofnodion cryno - Y Pwyllgor Cyllid 

Lleoliad: 

Ystafell Bwyllgora 2 - y Senedd 

Dyddiad: Dydd Iau, 9 Mawrth 2017 

Amser: 09.16 - 10.51

Gellir gwylio’r cyfarfod ar Senedd TV yn: 

http://senedd.tv/cy/3882 

Yn bresennol 

Categori Enwau 

Aelodau’r Cynulliad: 

Simon Thomas AC (Cadeirydd) 

Mike Hedges AC 

Eluned Morgan AC 

David Rees AC 

Steffan Lewis AC 

Nick Ramsay AC 

Mark Reckless AC 

Tystion: 

Nick Bennett, Ombwdsmon Gwasanaethau Cyhoeddus 

Cymru 

Katrin Shaw, Ombwdsmon Gwasanaethau Cyhoeddus 

Cymru 

Huw Bryer, Ymchwil OB3 

Staff y Pwyllgor: 

Bethan Davies (Clerc) 

Georgina Owen (Dirprwy Glerc) 

Joanne McCarthy (Ymchwilydd) 

Gareth Howells (Cynghorydd Cyfreithiol) 

 

Tudalen y pecyn 3

http://senedd.tv/


1 Cyflwyniad, ymddiheuriadau, dirprwyon a datgan buddiannau  

1.1 Croesawodd y Cadeirydd yr Aelodau i’r cyfarfod. 

 

2 Trafod y Bil Ombwdsmon Gwasanaethau Cyhoeddus (Cymru) drafft: 

Sesiwn dystiolaeth  

2.1 Cymerodd y Pwyllgor dystiolaeth gan Nick Bennett, Ombwdsmon Gwasanaethau 

Cyhoeddus Cymru; Katrin Shaw, Cyfarwyddwr Cynorthwyol a Chynghorwr Cyfreithiol, 

Ombwdsmon Gwasanaethau Cyhoeddus Cymru; a Huw Bryer, Rheolwr Gyfarwyddwr, 

Ymchwil OB3 ar y Bil Ombwdsmon Gwasanaethau Cyhoeddus (Cymru) drafft. 

 

3 Cynnig o dan Reol Sefydlog 17.42 i benderfynu gwahardd y cyhoedd o 

weddill y cyfarfod  

3.1 Derbyniwyd y cynnig. 

 

4 Trafod y Bil Ombwdsmon Gwasanaethau Cyhoeddus (Cymru) drafft: 

Trafod y dystiolaeth  

4.1 Trafododd y Pwyllgor y dystiolaeth a gafwyd a chytunodd i ystyried y camau nesaf 

ar gyfer cyflwyno Bil Pwyllgor. 

 

5 Senedd@Casnewydd  

5.1 Cytunodd y Pwyllgor i gynnal cyfarfod allanol ffurfiol yng Nghasnewydd ac i 

gymryd rhan mewn sesiwn ymgysylltu addysgol fel rhan o'r digwyddiad 

Senedd@Casnewydd ar 23 Mawrth 2017. 

Alun Davies AC/AM 
Gweinidog y Gymraeg a Dysgu Gydol Oes 
Minister for Lifelong Learning and Welsh Language 
 

 

 

Bae Caerdydd • Cardiff Bay 

Caerdydd • Cardiff 

CF99 1NA 

Canolfan Cyswllt Cyntaf / First Point of Contact Centre:  
0300 0604400 

Gohebiaeth.Alun.Davies@llyw.cymru 

               Correspondence.Alun.Davies@gov.wales 
 

Rydym yn croesawu derbyn gohebiaeth yn Gymraeg. Byddwn yn ateb gohebiaeth a dderbynnir yn Gymraeg yn Gymraeg ac ni 

fydd gohebu yn Gymraeg yn arwain at oedi.  

 
We welcome receiving correspondence in Welsh.  Any correspondence received in Welsh will be answered in Welsh and 

corresponding in Welsh will not lead to a delay in responding.   

 

Ein cyf/Our ref: MA-L/ARD/0166/17 

 

Simon Thomas AC 

Cadeirydd y Pwyllgor Cyllid 

Cynulliad Cenedlaethol Cymru 

Tŷ Hywel 

Bae Caerdydd 

CF99 1NA 

 

SeneddFinance@assembly.wales  

 

 

8 Mawrth 2017  

 

 

Annwyl Simon, 

 

Yn fy sesiwn dystiolaeth i'r Pwyllgor ar 8 Chwefror ynghylch y Bil Anghenion Dysgu 

Ychwanegol a’r Tribiwnlys Addysg (Cymru), cytunais i ddarparu gwybodaeth bellach 

ynghylch sut y bydd y pecyn cymorth gwerth £20 miliwn ar gyfer Anghenion Dysgu 

Ychwanegol yn hwyluso ac yn cefnogi'r broses o weithredu'r Bil. 

 

Mae'n bwysig cydnabod bod y cyllid a gyhoeddais ym mis Chwefror ar gyfer y 

rhaglen gyfan i drawsnewid y system ADY.  Felly, mae'n anodd gwahanu'r 

gweithgareddau hynny sy'n canolbwyntio ar weithredu'r fframwaith deddfwriaethol yn 

unig.  Mae'r rhaglen drawsnewid yn sicrhau bod pecyn cyflawn o gymorth ar gael i 

helpu partneriaid i drosglwyddo i'r system newydd a'i darparu, yn ogystal â gwella 

arferion a chydberthnasau gwaith yn y cyfamser. 

 

Er mwyn gweithredu'r diwygiadau'n llwyddiannus, mae angen i ni sicrhau bod 

asiantaethau yn cydweithio'n effeithiol, bod gennym weithlu medrus sy'n gallu 

cefnogi dysgwyr ag anghenion dysgu ychwanegol, a bod pawb sydd ynghlwm yn 

ymwybodol o'r newidiadau, eu dyletswyddau cyfreithiol newydd, eu hawliau a'u 

cyfrifoldebau, a beth y mae'r rhain yn ei olygu ar gyfer arfer unigolion, trefniadau o 

ran rheoli sefydliadau, ac ar gyfer plant, pobl ifanc a'u teuluoedd.   

 

Y Pwyllgor Cyllid | Finance Committee 
FIN(5)-09-17 PTN1

I'r perwyl hwn, rydym wedi datblygu rhaglen sy'n cynnwys pum llinyn allweddol:  

 

1. y broses o ddatblygu'r fframwaith deddfwriaethol, gan gynnwys y Bil, y 

rheoliadau a'r cod ADY newydd;  

2. gweithgareddau sy'n cefnogi partneriaid i baratoi, cynllunio a rheoli'r broses o 

weithredu'r system newydd a throsglwyddo iddi;  

3. datblygu'r gweithlu ar dair lefel: datblygu sgiliau craidd yr holl ymarferwyr sy'n 

cefnogi dysgwyr ag ADY; datblygu sgiliau uwch drwy ddatblygu rôl Cydlynwyr 

Anghenion Dysgu Ychwanegol; yn ogystal â datblygu sgiliau arbenigol y 

gwasanaethau cymorth arbenigol a ddarperir gan awdurdodau lleol;  

4. gweithgareddau codi ymwybyddiaeth i ymgysylltu â rhanddeiliaid ynghylch eu 

dyletswyddau deddfwriaethol newydd, ac i esbonio a hyrwyddo'r system a'r 

hawliau y mae'n eu rhoi i blant, pobl ifanc a rhieni; a 

5. polisi ategol, gan gynnwys datblygu adnoddau i helpu'r rheini sy'n rhan o'r 

system i ddeall y dystiolaeth o ran arferion gorau, yr hyn y gellir ei ddisgwyl o 

ymyriadau, yr ymyriadau sy'n debygol o fod fwyaf effeithiol, a rôl gweithwyr 

proffesiynol wrth helpu i sicrhau disgwyliadau realistig a bod adnoddau'n cael 

eu trefnu'n effeithiol. 

 

Fel y sylweddolwch, mae'r gweithgareddau sy'n rhan o'r pecyn hwn yn gysylltiedig 

iawn â'i gilydd.   

 

Mae'r Asesiad Effaith Rheoleiddiol, sydd wedi'i gynnwys yn y Memorandwm 

Esboniadol a gyhoeddwyd ochr yn ochr â'r Bil ym mis Rhagfyr, yn canolbwyntio ar 

amcangyfrif o'r costau hynny sy'n ymwneud â’r newidiadau deddfwriaethol 

arfaethedig a ddaw yn sgil y fframwaith statudol newydd.  Hynny yw, y 

gweithgareddau sy'n ofynnol er mwyn symud o un system statudol i system arall.  

Fodd bynnag, bydd y pecyn gweithgareddau gwerth £20 miliwn a gyhoeddais ar 7 

Chwefror yn canolbwyntio o reidrwydd ar yr holl linynnau gwaith yn y rhaglen 

drawsnewid, sydd wedi cael eu datblygu i gefnogi'r broses o weithredu'r system 

newydd, gan gynnwys newid y diwylliant a’r arferion yn gyfan gwbl er mwyn sicrhau 

llwyddiant. 

 

Bydd £10.1 miliwn o'r rhaglen werth £20 miliwn yn dod o'r £100 miliwn ychwanegol y 

mae Ysgrifennydd y Cabinet dros Addysg wedi’i gael ar gyfer codi safonau mewn 

ysgolion. Bydd hyn yn caniatáu i ni fuddsoddi rhagor yn llinyn y rhaglen sy'n 

ymwneud â datblygu'r gweithlu. Yn ei dro, bydd hynny yn ein galluogi i fuddsoddi'n 

gynt mewn gwella sgiliau Cydlynwyr Anghenion Dysgu Ychwanegol, a darparu 

datblygiad proffesiynol parhaus o ansawdd uchel er mwyn helpu i sicrhau gweithlu 

medrus i gyflawni'r diwygiadau.  

Mae gweddill y rhaglen wedi cael ei lunio yn seiliedig ar y rhagdybiaeth gynllunio y 

bydd llinell wariant ADY y Llywodraeth yn cael ei chynnal ar y lefel bresennol tan 

2020-21, gan gydnabod bod cyllidebau y tu hwnt i 2017-18 yn amodol ar ystyriaeth a 

chytundebau.  Fe wnaeth Cyllideb Derfynol 2017-18, a gyhoeddwyd ar 20 Rhagfyr, 

gynnwys cyllideb o £2.786 miliwn yn 2017-18 ar gyfer Anghenion Dysgu 

Ychwanegol.  

 

Rhaid i mi bwysleisio, felly, er bod y £10.1 miliwn wedi'i gadarnhau, fod gweddill yr 

£20 miliwn yn ddarostyngedig i benderfyniadau yn y dyfodol am ddyraniadau'r 

gyllideb.  Fodd bynnag, un o fy mlaenoriaethau i fydd gwarchod y gyllideb hon.  

 

Rwyf wedi amlinellu isod sut rydym yn rhagweld y caiff yr £20 miliwn ei ddyrannu yn 

ystod y cyfnod 2017-18 i 2020-21 i gefnogi’r broses drawsnewid.  Mae hyn yn 

adlewyrchu'r blaenoriaethau sydd wedi cael eu trafod ag ystod o bartneriaid 

allweddol drwy'r Grŵp Gweithredu Strategol ADY.  Mae gwaith pellach i fireinio'r 

cynigion yn cael ei wneud drwy nifer o weithgorau arbenigol a, lle y bo'n briodol, 

bydd yn rhaid ymgynghori ac ymgysylltu’n ehangach neu’n fwy ffurfiol.  Felly, er bod 

yr wybodaeth ganlynol yn rhoi syniad clir o'n hamcanion o ran gwariant, mae'n bosibl 

y gallai newid wrth i waith gyda'n partneriaid cyflenwi fynd rhagddo. 

 

Cymorth gweithredu / trosglwyddo (£7.62 miliwn rhwng 2017-18 a 2020-21)  

 

Mae'r gyllideb ar gyfer cymorth gweithredu a throsglwyddo yn cynnwys: 

 

 Y Gronfa Arloesi ADY, sy'n cefnogi prosiectau i ddatblygu dulliau 

cydweithredol ac amlasiantaethol o gefnogi dysgwyr ag ADY yn well. 

 

 Grantiau gweithredu ADY ar gyfer awdurdodau lleol, sefydliadau addysg 

bellach, byrddau iechyd, y Tribiwnlys ac Estyn, fel y gallant baratoi ar gyfer 

trosglwyddo i’r system newydd.  Bydd y gofynion ar gyfer y grant yn cynnwys 

cynnal hunanasesiadau i werthuso ‘parodrwydd’, creu cynlluniau gweithredu a 

hyfforddiant ar y system newydd.   

  

 Grŵp Gweithredu Strategol ADY a Grwpiau Arbenigol.  Mae Grŵp 

Gweithredu Strategol ADY, a sefydlwyd yn 2016, yn helpu i ddatblygu'r 

rhaglen drawsnewid fanwl i gefnogi gweithredu'r Bil. Mae cyfres o grwpiau 

arbenigol wedi cael eu sefydlu i gefnogi gwaith y Grŵp Gweithredu Strategol.  

Mae'r grwpiau hyn yn ystyried materion penodol ynghylch gweithredu'r system 

newydd a'i fanylion gweithredol, gan gynnwys, er enghraifft, y blynyddoedd 

cynnar, ôl-16, trosglwyddo, datblygiad proffesiynol parhaus, cynlluniau 

datblygu unigol, Cydlynwyr Anghenion Dysgu Ychwanegol a rôl y gwasanaeth 

iechyd.   

 Cefnogwyr Strategol ADY, a fydd yn darparu cyngor, cymorth a her i 

awdurdodau lleol a phartneriaid cyflenwi eraill wrth baratoi ar gyfer y system 

newydd, a rheoli'r broses drosglwyddo.   

 

 Parodrwydd, cydymffurfio a monitro effaith.  Rhaglen sy'n cynnwys 

ymchwil, monitro a gwerthuso er mwyn asesu'r broses o weithredu, effaith y 

newidiadau deddfwriaethol a sut mae'r Cod newydd yn cael ei gymhwyso, gan 

sicrhau ein bod yn mynd i’r afael â materion/problemau yn effeithiol er budd 

plant a phobl ifanc, a bod arferion gorau yn cael eu nodi a’u rhannu ledled 

Cymru.  

 

Datblygu'r gweithlu (£12.047 miliwn rhwng 2017-18 a 2020-21) 

 

Mae 3 lefel i weithgareddau datblygu'r gweithlu: 

 

 Datblygu sgiliau craidd: hwyluso mynediad at ddatblygiad proffesiynol 

parhaus a hyfforddiant o ansawdd uchel ar gyfer athrawon, staff cymorth, a 

staff eraill yn y sector addysg.  

 

 Datblygu sgiliau uwch: bydd y Bil yn ei gwneud yn ofynnol bod pob ysgol a 

sefydliad addysg bellach yn cael mynediad at Gydlynydd ADY sydd â lefel 

ragnodedig o sgiliau a chymwysterau. Ein dyhead yw y bydd gennym weithlu 

o Gydlynwyr ADY sydd â chymwysterau lefel meistr o fewn y degawd nesaf.  

Rydym yn gweithio gydag ymarferwyr a phrifysgolion ar hyn o bryd i ddatblygu 

manyleb amlinellol ar gyfer cymhwyster priodol. Drwy fuddsoddi yn y maes 

hwn, byddwn yn gallu creu llwybr carlam ar gyfer nifer sylweddol o weithwyr 

proffesiynol hyd at lefel Tystysgrif Ôl-raddedig neu lefel Diploma, gan wella'r 

sylfaen wybodaeth o fewn ysgolion a sefydliadau addysg bellach.   

 

 Datblygu sgiliau arbenigol: rydym yn gweithio gyda Chymdeithas 

Llywodraeth Leol Cymru i greu system genedlaethol i gynllunio'r gweithlu ar 

gyfer gwasanaethau arbenigol a ddarperir gan awdurdodau lleol, sy'n ystyried 

anghenion penodol ardaloedd lleol, gan gynnwys anghenion a gofynion o ran 

iaith. Bydd hyn yn llywio'r gwaith o gomisiynu lleoliadau hyfforddi ar gyrsiau 

hyfforddi arbenigol, yn seiliedig ar dystiolaeth a chynaliadwyedd.  

Codi ymwybyddiaeth (£0.265 miliwn rhwng 2017-18 a 2020-21) 

 

Mae'r ffrwd waith o ran codi ymwybyddiaeth a chyfathrebu yn cynnwys 

gweithgareddau i hysbysu partneriaid ac ymgysylltu â nhw ynghylch eu 

dyletswyddau deddfwriaethol newydd.  Mae hyn yn cynnwys esbonio a hyrwyddo’r 

system a’r hawliau a gyflwynir i blant, pobl ifanc a rhieni.  Mae hefyd yn ymwneud â 

sicrhau bod y system newydd yn gweithredu ar sail tystiolaeth o’r arferion gorau. 

 

Polisi ategol (£0.312 miliwn rhwng 2017-18 a 2020-21) 

 

Bydd datblygu polisïau yn sail i'r broses drawsnewid. Byddwn yn datblygu ac yn 

lledaenu polisïau a chanllawiau ynghylch nifer o faterion ar gyfer ymarferwyr a 

phlant, eu rhieni a phobl ifanc sy'n rhan o'r system ADY bresennol.  Bydd y 

gweithgarwch hwn, er enghraifft, yn hwyluso dealltwriaeth well o rôl gweithwyr 

proffesiynol gwahanol ac yn gwella gweithio trawsffiniol ac amlasiantaethol, yn 

ogystal â sicrhau bod adnodd digonol yn ei le i ddarparu'r rhaglen.  

 

I grynhoi, mae'r tabl canlynol yn nodi sut rwy'n disgwyl y caiff y llinynnau gwaith hyn 

eu proffilio dros y pedair blynedd ariannol nesaf: 

 

Ffrwd waith 2017-18 2018-19 2019-20 2020-21 

Cyfanswm 

costau'r 

gweithgare

dd 

Cymorth 

gweithredu / 

trosglwyddo 

1,875,000 1,650,000 1,940,000 2,155,000 7,620,000 

Datblygu'r 

gweithlu 
1,295,000 3,602,000 3,650,000 3,500,000 12,047,000 

Codi 

ymwybyddiaeth 
45,000 65,000 100,000 55,000 265,000 

Polisi ategol 171,000 69,000 46,000 26,000 312,000 

CYFANSWM 3,386,000 5,386,000 5,736,000 5,736,000 20,244,000 

Rwy'n anfon copi o'r llythyr hwn at Lynne Neagle AC, Cadeirydd y Pwyllgor Plant, 

Pobl Ifanc ac Addysg. 

 

Yn gywir  

 

 
 

Alun Davies AC/AM 

Gweinidog y Gymraeg a Dysgu Gydol Oes 

Minister for Lifelong Learning and Welsh Language 
 

Tudalen y pecyn 10



 

Rebecca  Evans AC/AM 
Gweinidog Iechyd y Cyhoedd a Gwasanaethau Cymdeithasol 
Minister for Social Services and Public Health 

 

 

Bae Caerdydd • Cardiff Bay 
Caerdydd • Cardiff 

CF99 1NA 

Canolfan Cyswllt Cyntaf / First Point of Contact Centre:  

0300 0604400 
                Correspondence.Rebecca.Evans@gov.wales 

Gohebiaeth.Rebecca.Evans@llyw.cymru 

 
Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 

gohebu yn Gymraeg yn arwain at oedi.  

 
We welcome receiving correspondence in Welsh.  Any correspondence received in Welsh will be answered in Welsh and corresponding 

in Welsh will not lead to a delay in responding.   

 

 
 
Ein cyf/Our ref: MA-L/RE/0144/17 
 
Simon Thomas AC 
Cadeirydd y Pwyllgor Cyllid 
Cynulliad Cenedlaethol Cymru: 
Tŷ Hywel, 
Bae Caerdydd 
Caerdydd 
CF99 1NA 

 10  Mawrth 2017 
 
 

Annwyl Simon,  
 
 
Bil Iechyd y Cyhoedd (Cymru)  

 
Diolch i'ch Pwyllgor unwaith eto am ystyried Bil Iechyd y Cyhoedd (Cymru) yn ystod Cyfnod 
1. Yn ystod y ddadl am egwyddorion cyffredinol y Bil ar 28 Chwefror, rhoddais gadarnhad y 
byddwn yn ymateb yn benodol i adroddiad y Pwyllgor a'i wyth argymhelliad. Gobeithio bod y 
wybodaeth amgaeedig yn dangos bod sylw gofalus wedi'i roi i bob un. 
 
Rwy'n anfon copi o'r llythyr hwn at Dr Dai Lloyd AC, Cadeirydd y Pwyllgor Iechyd, Gofal 
Cymdeithasol a Chwaraeon. 
 
Dymuniadau gorau, 
 

 
 
Rebecca Evans AC / AM 

Gweinidog Iechyd y Cyhoedd a Gwasanaethau Cymdeithasol 
Minister for Social Services and Public Health 
 

Y Pwyllgor Cyllid | Finance Committee 
FIN(5)-09-17 PTN2

Ymateb i adroddiad Cyfnod 1 y Pwyllgor Cyllid ar Fil Iechyd y Cyhoedd (Cymru) 
 
Diolch i'r Pwyllgor Cyllid am ystyried yn fanwl Fil Iechyd y Cyhoedd (Cymru). Rwyf wedi 
ystyried pob un o argymhellion y Pwyllgor ac rwy'n ymateb yn unol â hynny. 
 
Mae a wnelo Argymhellion 1 a 2 â chostau ychwanegol i awdurdodau lleol yn sgil rhoi'r Bil 
ar waith. Rwyf wedi cydnabod yn gyson rôl bwysig llywodraeth leol o ran rhoi'r 
ddeddfwriaeth hon ar waith, yn enwedig drwy gyfrwng y cyfrifoldebau gorfodi sydd ganddynt 
eisoes. Mae ymdrechion wedi'u gwneud drwy'r Bil i sicrhau bod y baich ariannol 
ychwanegol ar awdurdodau lleol cyn lleied â phosibl, er enghraifft drwy gyflwyno dulliau ar 
gyfer adennill costau drwy gyfrwng trefniadau megis codi ffioedd am drwyddedau ar gyfer 
triniaethau arbennig a derbyniadau yn sgil hysbysiadau cosb benodedig. Rwyf hefyd wedi 
ymrwymo yn y tymor canolig i dalu am unrhyw wahaniaeth rhwng costau cynnal y gofrestr 
genedlaethol o fanwerthwyr tybaco a chynhyrchion nicotin, a'r ffioedd a godir.  Serch hynny, 
rwy'n derbyn egwyddor yr argymhellion hyn oherwydd fy mod yn sylweddoli y gall fod 

angen dod o hyd i gyllid ychwanegol i awdurdodau lleol er mwyn eu helpu i roi'r Bil ar waith, 
yn enwedig yn ystod y cyfnod cychwynnol. Pe bai cytundeb ynghylch darparu cyllid 
ychwanegol, mae'n debygol y byddai'r arian hwnnw'n cael ei ddarparu ar ffurf grant wedi'i 
glustnodi i helpu awdurdodau lleol i dalu'r costau yn ystod y cyfnod pontio cychwynnol yn 
unig. Byddai angen i'r costau yn y tymor hwy fwrw gwreiddiau wrth i awdurdodau lleol 
gynllunio’u cyllideb gyffredinol. 
 
Mae Argymhelliad 3 yn ailadrodd argymhelliad y Pwyllgor Cyllid blaenorol i gyhoeddi 

gwybodaeth am gostau'r gorfodi a'r incwm a ddaw yn sgil hysbysiadau cosb benodedig ar ôl 
rhoi ar waith y gofrestr genedlaethol o fanwerthwyr tybaco a chynhyrchion nicotin. Rwy'n 
fodlon derbyn egwyddor yr argymhelliad hwn. Prif bwrpas y gofrestr yw atgyfnerthu 
pwysigrwydd amddiffyn pobl ifanc rhag y niwed sy'n gysylltiedig â thybaco a nicotin. Bydd 
yn rhoi rhestr ddiffiniol i awdurdodau lleol o'r manwerthwyr sy'n gwerthu tybaco a 
chynhyrchion nicotin, a bydd hynny’n help i adrannau safonau masnach orfodi'r 
ddeddfwriaeth sy'n bodoli eisoes. Ni ddisgwylir y bydd creu'r gofrestr yn arwain at nifer fawr 
o hysbysiadau cosb benodedig; amcangyfrifir yn yr Asesiad Effaith Rheoleiddiol y byddai 
saith hysbysiad cosb benodedig yn cael eu cyhoeddi bob blwyddyn. Serch hynny, byddaf yn 
gofyn i'm swyddogion drafod â'r awdurdodau lleol pa mor ymarferol fyddai olrhain lefel yr 
incwm a geir yn sgil hysbysiadau cosb benodedig, ochr yn ochr â'r costau gorfodi sy'n 
benodol gysylltiedig â'r gofrestr. Wedi dweud hynny, oherwydd y rhagwelir y bydd rhoi'r 
gofrestr ar waith yn cael ei integreiddio â darpariaethau eraill, gall fod yn anodd ynysu'r 
costau gorfodi penodol a ysgwyddir gan awdurdodau lleol yn sgil sefydlu’r gofrestr.  
 

Rwy'n fodlon derbyn Argymhelliad 4 ynghylch y canllawiau ar gyfer asesu'r effaith ar 

iechyd. Rwyf wedi pwysleisio'n gyson mai'r bwriad yw i'r Bil arddel dull cymesur o asesu'r 
effaith ar iechyd ac rwy'n cytuno â dymuniad y Pwyllgor i osgoi dyblygu diangen a chostus. 
Bwriedir cysoni’r gofynion o dan y Bil â'r asesiadau y mae cyrff cyhoeddus yn eu cynnal 
eisoes. Er enghraifft, bydd asesu'r effaith ar iechyd yn ategu gofynion Deddf Llesiant 
Cenedlaethau'r Dyfodol 2015 oherwydd bydd yn cynnig dull pwysig i ddangos cyfraniad 
cyrff cyhoeddus tuag at eu hamcanion llesiant a'r nod cenedlaethol, sef Cymru iachach. Fy 
mwriad i yw y bydd y canllawiau a gyhoeddir i ategu rheoliadau asesu'r effaith ar iechyd yn 
cael eu gosod yng nghyd-destun y polisïau sydd ar waith eisoes, a'r asesiadau a'r 
fframweithiau deddfwriaethol, ac y byddant yn cynnig gwybodaeth ymarferol am sut mae 
asesu'r effaith ar iechyd yn y ffordd fwyaf ystyrlon ac effeithlon. 
 
Rwy'n fodlon derbyn Argymhelliad 5 hefyd, a oedd yn gofyn am eglurhad ynghylch y 

penderfyniad i beidio â chynnwys gwerth ariannol buddion amser teithio yn yr Asesiad 

Effaith Rheoleiddiol ar gyfer darpariaethau'r Bil am wasanaethau fferyllol. Pan ystyriwyd 
gwerth ariannol yr arbedion posibl ar amser teithio yn wreiddiol, fe'u cyfrifwyd drwy 
ddefnyddio'r fethodoleg a fabwysiadwyd ar gyfer gwerthusiad 2010 y Swyddfa Masnach 
Deg o'r newidiadau i reoli mynediad a wnaed yn Lloegr yn 2003. Dyma'r fethodoleg fwyaf 
cadarn sydd ar gael inni o hyd. Er y rhagwelir o hyd y bydd y newidiadau'n arwain at 
ddosbarthiad mwy priodol o fferyllfeydd ac y bydd gwasanaethau ychwanegol ar gael ar 
raddfa ehangach, penderfynwyd mynd ati'n ochelgar drwy beidio â chynnwys gwerth 
ariannol y buddion hyn yn yr Asesiad Effaith Rheoleiddiol bresennol. Un o'r prif ystyriaethau 
wrth benderfynu hyn oedd barn y Pwyllgor Cyllid blaenorol wrth graffu ar y Bil yn y Cynulliad 
blaenorol pan ddywedodd ei fod yn poeni y byddai'r buddion yn debygol o fod yn fach ar 
lefel trafodion unigol (h.y. pob ymweliad â'r fferyllfa). At hyn, rwy'n sylweddoli bod 
cyfyngiadau ar y data hyn, o ran union nifer yr ymweliadau â fferyllfeydd. Mae hyn yn golygu 
y byddai gwerth ariannol y buddion yn dibynnu ar dybiaethau cyffredinol ynghylch a oedd 
pobl yn teithio i'r fferyllfa o'u cartref ynteu o'u gwaith a nifer y meddyginiaethau a gâi eu 
cludo i gartrefi. O ran y ffactorau hyn, penderfynwyd peidio â chynnwys gwerth ariannol y 
buddion hyn er mwyn dilyn yr un dull gochelgar ag a ddilynir drwy'r Bil i gyd. Mae hyn yn 
sicrhau mai amcangyfrifon ceidwadol o hyd yw ein hamcangyfrifon cyffredinol o'r buddion. 
 
Mae a wnelo Argymhelliad 6 ag adolygu effeithiolrwydd darpariaethau'r Bil sy'n ymwneud â 
strategaethau lleol ar gyfer toiledau. Rwy'n fodlon derbyn yr argymhelliad hwn. Fel 

egwyddor gyffredinol, fy mwriad yw parhau i adolygu effeithiolrwydd y Bil ar ôl ei roi ar 
waith, a bydd unrhyw waith i adolygu'r darpariaethau sy'n ymwneud â strategaethau lleol ar 
gyfer toiledau'n rhan o'r gwaith ehangach hwn i fonitro effaith y ddeddfwriaeth. At hynny 
mae dulliau adolygu eisoes wedi'u cynnwys yn narpariaethau'r Bil. Bydd yn ddyletswydd ar 
awdurdodau lleol i adolygu eu strategaethau lleol ar gyfer toiledau ac, fel rhan o'r adolygiad, 
bydd gofyn iddynt gyhoeddi datganiad am eu cynnydd. Bydd hyn sicrhau tryloywder i 
aelodau'r cynghorau a'r etholwyr am y camau a gymerir i wella'r ddarpariaeth doiledau ac i 
hwyluso mynediad iddynt i'r cyhoedd ledled Cymru.  
 
Yn olaf, mae Argymhellion 7 ac 8 ill dau'n berthnasol i'r is-ddeddfwriaeth a wneir o dan y 

Bil. Rwy'n ymwybodol bod hwn hefyd yn fater y mae'r Pwyllgor wedi'i ystyried yng nghyd-
destun Biliau eraill ac rwy'n fodlon derbyn egwyddor yr argymhellion hyn i'r graddau eu 

bod yn benodol berthnasol i'r Bil hwn. Fy mwriad ar gyfer y ddeddfwriaeth hon, yn unol â'r 
hyn y bydd Llywodraeth Cymru'n ei wneud fel rheol, yw cyhoeddi Asesiadau Effaith 
Rheoleiddiol ar wahân ar gyfer is-ddeddfwriaeth wrth i reoliadau gael eu cyflwyno. Bydd hyn 
yn ein galluogi i adlewyrchu'r wybodaeth fwyaf cywir pan fydd angen y rheoliadau. At hynny, 
mae adolygiad diweddar o fewn Llywodraeth Cymru o ddeddfwriaeth yn ystod y Pedwerydd 
Cynulliad wedi arwain at nifer o newidiadau a fydd yn help i sicrhau trefn gyson ar draws 
Biliau. Er enghraifft, mae'r bennod berthnasol yn Llawlyfr Deddfwriaeth Llywodraeth Cymru 
yn cael ei diweddaru i bwysleisio y dylai Asesiad Effaith Rheoleiddiol ar gyfer Bil gynnwys yr 
amcangyfrif gorau o gost y ddeddfwriaeth drwyddi draw, gan gynnwys unrhyw is-
ddeddfwriaeth gysylltiedig.  
 
Rwy'n fodlon bod yr Asesiad Effaith Rheoleiddiol ar gyfer y Bil hwn yn gyson â'r ffordd hon o 
fynd o’i chwmpas hi, oherwydd ei bod yn cynnwys amcangyfrifon o'r costau sy'n codi o'r prif 
weithgareddau sy'n rhan o weithredu'r ddeddfwriaeth, hyd yn oed pan roddir effaith i hyn 
drwy reoliadau. Dwy enghraifft benodol o hyn yw lle bydd amcangostau arwyddion newydd 
ar gyfer mangreoedd agored di-fwg wedi'u cynnwys, er y bydd y gofynion manwl yn cael eu 
pennu mewn rheoliadau, a bod amcangostau i gyrff cyhoeddus yn sgil cwblhau asesiadau 
ychwanegol o'r effaith ar iechyd wedi'u cynnwys, er y bydd gofyn pennu mewn rheoliadau yr 
union amgylchiadau lle bydd gofyn am y rhain.  
 
Byddaf yn diwygio'r Asesiad Effaith Rheoleiddiol ar ôl Cyfnod 2, yn unol â'r weithdrefn 
arferol. Wrth wneud hyn, byddaf yn ystyried unrhyw fanylion pellach a fydd ar gael am 
gostau is-ddeddfwriaeth. Serch hynny, byddwn yn pwysleisio hefyd bod enghreifftiau lle nad 

oes modd amcangyfrif y goblygiadau yn y dyfodol ar hyn o bryd. Er enghraifft, os bydd y 
dystiolaeth newydd yn awgrymu y dylid ychwanegu triniaethau newydd at y system 
trwyddedu triniaethau arbennig yn y dyfodol, byddai'r costau a'r buddion yn dibynnu ar 
ystyried y driniaeth benodol bryd hynny, ac felly nid oes modd cynnig amcangyfrifon ar hyn 
o bryd.  

